
L-Awtobijografija Tiegħi 

Jien jisimni Sharon u għandi ħdax-il sena. 

Minn dejjem kont immaġinattiva, għalhekk 

ħajti nistħajjilha ġnien sabiħ u kbir. 

Waħda mill-fjuri ta’ ġol-ġnien hija jien. 

Xortija daħktili għax kelli tfuliti sabiħa u 

mimlija hena. Ommi u missieri pproteġewni u 

ppreparawni għall-istaġuni differenti li 

nista’ naħbat magħhom matul dan il-vjaġġ.   

L-ambjent ta’ madwari, għalkemm huwa 

mimli dħaħen, jogħġobni għax hemm biċċiet 

minnu sbieħ u li mhumiex meqrudin. Bħalissa 

qed niskopri d-dinja ta’ madwari u l-istaġuni 

ta’ ġo fiha. Qed ninduna li hemm insetti li 

jippruvaw iweġġgħuni u esperjenzi koroh li 

jkolli ninjorahom u nimxi ‘l quddiem. 

Imma mbagħad qed niskopri affarijiet 

tajbin u sbieħ tul din il-mixja tal-ħajja. 

Hemm opportunitajiet sbieħ u li jinvolvu t-

talenti u l-passatempi tiegħi. Hemm ħbieb 

vera, li jistgħu jilqgħuni meta naqa’ u 

jgħinuni nqum. Fuq kollox, l-esperjenzi sbieħ 

u ta’ ħlewwa li ngħaddi minnhom kważi 

kuljum isebbħuli ħajti b’memorji li niftakar 

fihom meta jkolli bżonn ftit kuraġġ. 

Iżjed ma qiegħda nikber u jkolli maltempati 

u insetti f’ħajti, iżjed qed nitgħallem. L-

esperjenzi sbieħ qegħdin jieħdu post dawk 

il-koroh u ta’ qtigħ ta’ qalb! 

Sharon  Cilia 

L-istudenta Maltija u l-istudenta Eġizzjana jiltaqgħu... 

 

Studenta:  Skużani, inti taf fejn qiegħda l-klassi tal-Ingliż? 
 

Jiena:      Iva, ibqa’ miexja matul dan il-kuritur imbagħad dur fuq ix-xellug. Int għadek ġdida 

ġo din l-iskola? 
  
Studenta:  Iva. Din hija r-raba’ skola li biddilt s’issa. 
 

Jiena:      Vera? Imma għaliex? 
 

Studenta:  Jiena tifla Eġizzjana u ilni ngħix hawn Malta fuq sitt snin u peress li jiena m’għandix  

             ġilda bħal tagħkom, kulħadd jaqbad miegħi. Sfortunatament f’kull skola sibtha  

             diffiċli biex niġi aċċettata. 
 

Jiena:      Mela miskina int! Suppost m’għandekx għalfejn tbiddel skola oħra issa, għax ġo 

             din l-iskola dejjem nitkellmu kontra r-razziżmu. Wara kollox, int x’jismek? 
 

Studenta:  Jiena jisimni Amira, għandi tnax-il sena u ngħix ġo appartament żgħir ġewwa 

Bugibba. U int? 
 

Jiena:      Jien jisimni Jahel u bħalek għandi tnax-il sena. Jien  

             għandi żewġ ħuti żgħar li jisimhom Sarah u Aaron. 

            Jiena wkoll ngħix ġo appartament, iżda fil-Mosta. 
 

Studenta:  Vera? Tgħix il-Mosta? X’taf tgħidli dwar il-Mosta? 
 

Jiena:     L-aktar ħaġa li tolqot l-għajn fil-Mosta hija r-Rotunda, 

knisja kbira b’koppla majestuża, iddedikata lil Santa 

Marija. 
 

Studenta:  Ġol-Eġittu wkoll għandna affarijiet li jolqtu l-għajn, bħall-famużi piramidi u l- 

             Isphinx li ilhom jeżistu għal eluf ta’ snin u bosta turisti jżuruhom ta’ kuljum. 
 

Jiena:     Hekk hu, l-Eġittu huwa post famuż ħafna. Il-Mosta kibret ħafna u ssib minn kollox, 

             fosthom ħafna ħwienet, ristoranti, ġonna u bandli. Jien togħġobni ħafna l-Mosta, 

 l-aktar f’Awwissu meta niċċelebraw l-festa ta’ Santa Marija. Intom tiċċelebraw     

xi festi jew għandkom xi tradizzjonijiet oħra fl-Eġittu? 
 

Studenta: Aħna norganizzaw ikliet mal-familja u l-platt tradizzjonali huwa l-ħaruf. Nixtieq 

nistaqsik ukoll dwar it-temp f’Malta. 
 

Jiena:      Fis-sajf tagħmel ħafna sħana u mmorru l-baħar u fix-xitwa t-temp jiksaħ, tagħmel 

ix-xita u anke r-ragħad, imma ma jagħmilx silġ. U fl-Eġittu? 
 

Studenta:  Matul il-ġurnata tagħmel ħafna sħana iżda billejl t-temperatura titbaxxa ħafna. 
 

Jiena:     Naqra temp stramb mela, imma nsomma. Isma’, daqqet il-qanpiena, jaqblilna mmoru 

għal-lezzjoni. Narak mela! 
 

Studenta:  Ċaw u grazzi! 

 
Jahel Bezzina 

Il-Maltija u ċ-Ċiniża l-iskola... 
 

 

Daqqet il-qanpiena biex l-istudenti jmorru għall-ewwel brejk. Sandra tiltaqa’ ma’ tifla Ċiniża 

jisimha Liling. Huma qed jiddiskutu l-kultura Maltija u Ċiniża. 

 

Sandra: Ħelow, jien jisimni Sandra, int x’jismek? 

 

Liling: Jien jisimni Liling. 

 

Sandra: Kemm għandek ismek stramb!! 

 

Liling: Naf. Kulħadd jgħidli hekk peress li jiena Ċiniża. Kull isem Ċiniż għandu tifsira tiegħu u 

ismi nħoss li huwa vera sabiħ. 

 

Sandra: Allura xi jfisser? 

 

Liling: Ismi biċ-Ċiniż ifisser il-fwieħa tal-ġiżimin. 

 

Sandra: Int minn fejn ġejja? 

 

Liling: Jien kont ngħix Beijing iċ-Ċina għal tmien snin, imbagħad il-familja tiegħi ddeċidiet 

biex immorru ngħixu Malta ħalli jkolli edukazzjoni aħjar. Ili ngħix Malta sentejn. F’dawn is-

sentejn tgħallimt nitkellem il- Malti, imma xorta  għadni ma nħossnix komda biżżejjed għax 

ma tantx naf dwar it-tradizzjonijiet. 

 

Sandra: Hemm ikel Ċiniż li mhuwiex imbarazzanti? 

 

Liling: X’jiġifieri?! 

 

Sandra: Ikel li għandu togħma tajba għax jien smajt li fiċ-Ċina m’hemmx ikel tajjeb. 

 

Liling: Mhux vera! Aħna għadna ikel stramb imma għandna wkoll ikel tajjeb. Aħna għandna 

“Shanghai Dumplings”, “Scallion Pancakes” u “Spring Rolls”. Ikel ħelu għandna ”Mooncakes”, 

”Mochi Ice-Cream”, ”Steamed Pear” u ”Eight Treasure Rice Pudding” 

 

Sandra: X’inhuma ”Eight Treasure Rice Pudding” u ”Mochi Ice-Cream”? Jinstemgħu vera 

tajbin. 

 

Liling; Eżattament! Il-ġelat Mochi ma oriġinax miċ-Ċina imma mill-Ġappun. Bażikament huwa 

ġelat f’forma ta’ ballun żgħir li għandu qoxra magħmula minn ross li jwaħħal. L-iżjed tip ta’ 

ġelat Mochi li jogħġobni huwa tal-Vanilla u tal-”green tea”. 

Sandra: Tużawhom ħafna ċ-ċopstiks?  

 

Liling: Iva, imma fl-Asja l-frieket huma xorta validi. Issa tista’ tgħidli fuq xi                        

ikel Malti għax l-aħħar sentejn ma tantx ħadt minnu. 

 

Sandra: Aħna għandna pastizzi f’forma ta’ djamanti mimlijin bl-irkotta jew bil-piżelli. Għandna 

żebbuġ mimli b’taħlita ta’ tonn u bigilla li hija dipp Maltija tajba mal-galletti. Jien jogħġbuni l-

braġjoli, l-istuffat u z-zalzett Malti. 

 

Liling: Hemm xi ħelu li huwa tajjeb ħafna? 

 

Sandra: Nirrakkommanda li tipprova l-qagħaq tal-ħmira, l-imqaret, il-kannoli tar-rikotta u 

meta tkun qiegħda l-karnival, il-prinjolata u l-perlini. 

 

Liling: Naħseb li hemm ħafna kulturi li għamlu affarijiet simili bħal tagħna. It-Taljani vvintaw 

l-ispagetti meta aħna vvintajna n-”noodles” u l-Ingliżi ħadu l-idea tat-te lura magħhom l-

Ingilterra. 

 

Sandra: Naħseb għandek raġun. Iċ-Ċiniżi kif jagħmlu n-”noodles”?  

 

Liling: Tradizzjonalment iċ-Ċiniżi jagħmlu n-”noodles” friski 

bil-metodu tal-”Hand Pulling”. Il-”Hand-Pulled Noodles” 

jissejħu Lamian. Il-Lamian  jiġi magħmul billi ddawwar, 

iġġebbed u titwi l-għaġina bil-piż tagħha. Fil-fatt jekk 

idduq in-”noodles” tal-fabbrika u n-”noodles” li 

tagħmilhom bl-idejn, issib id-differenza fit-togħma 

għax dawk li tagħmilhom bl-dejn huma iktar friski. 

 

Sandra: Kif tiċċelebraw il-bidu tas-sena fiċ-Ċina? Aħna ningħaqdu bħala familja u nieklu 

flimkien. 

 

Liling: Aħna niċċelebraw kollox aħmar u ommi tagħtini flus kull sena. Aħna l-bidu tas-sena 

nsejħulu l-festival tar-rebbiegħa. Hemm leġġenda li tgħid li kull sena, dragun jismu Nian (li 

tfisser sena), kien jitterrorizza n-nies tal-villaġġ.Darba huma skoprew li meta jiddekoraw il-

villaġġ bil-kulur aħmar id-dragun ma jattakkax u għalhekk sa din il-ġurnata ċ-Ċiniżi jagħtu 

importanza kbira lill-kulur aħmar. 

 

Sandra : Jien l-iktar festa li togħġobni hi l-festa ta’ San Martin għax kull sena nirċievi borża 

bit-tin, lewż, ġewż, rummien u l-ħobża ta’ San Martin. 

 

Liling: (daqqet il-qanpiena) Issa nkomplu nitkellmu  xħin nistennew għall-karozza tal-linja. Ejja 

mmorru għal-lezzjoni tal-Matematika għax inkella l-għalliema tarma tgħajjat magħna. 

 

Sandra: Veru, aħjar immorru. 

Thea Bartolo 

Qwiel Maltin 

 

Iż- żejt jitla’ f’wiċċ ________. ( m i – l a l  ) 

Kelb _______ la tqajmux. ( e q d e i r ) 

Il- _______ sħuna tajba. ( t r f a i ) 

Kliem ix- _____ żomm fih. ( i x ħ )  

Il- giddieb ________ qasir. ( u m o r għ ) 

Aħjar ____ milli _____. ( f u f ) ( ħ ħ a) 

Bla  _____ la _______ u lanqas tbus. ( s f u l ) ( għ t a n q n a ) 

L A Ż K G Z L Z E K M S K U L 

M J S R P V S A R N U U F Q A 

O T V T M I N Ż M S T S H R E 

V R O K I O P I E P A V K S I 

M A R E H Z S F R B U H F S P 

N H O O P T Z T R S B K L E U 

O J R E B K F I K D X U I O B 

Q Ċ I N U T W R Ċ V H Q Ġ L R 

P H Ġ B E J N A L J O T T A A 

Z T M I N E S T R A B X L S Ġ 

R W L L M J P B Q E P R Ż P J 

F I G O L L I B Ċ T Ż V L Ġ O 

Ġ S A E K E X I D I F I N J L 

G T L V A V X G Ċ M K M M Q I 

A E L M W K I I R P H Q Z A X 

M E E A L V S L D A J A D Q L 

L S T J A K P L V N Ċ R X O J 

I R T A T R A A S A M R V Ċ Ċ 

E S I D A M D V N E L U U Ċ V 

P R K U I L L M R I S N D V Ċ 

Tfittixa 20 

Sib kemm 

tiflaħ kliem 

relatat    

mal-ikel 

tradizzjonali 

Malti... 

Kliem ix- _____ żomm fih. ( i x ħ )  

Il- giddieb ________ qasir. ( u m o r għ ) 

Aħjar ____ milli _____. ( f u f ) ( ħ ħ a) 

Bla  _____ la _______ u lanqas tbus. ( s f u l ) ( għ t a n q n a ) 

P R K U I L L M R I S N D V Ċ 

Tfittixa 20 

Sib kemm 

tiflaħ kliem 

relatat    

mal-ikel 

tradizzjonali 

Malti... 

Jayde Aquilina 



 

Il-bijografija ta’ Michael Morpurgo 
 

Michael Morpurgo huwa kittieb Ingliż magħruf għan-novelli 

addattati għat-tfal. Hu twieled fis-sena 1943. Il-ġenituri 

tiegħu kienu Tony Van Bridge u Kippe Cammaerts. Waqt li Tony 

kien qed jiġġieled fit-tieni Gwerra Dinjia, Kippe ltaqgħat ma’ 

Jack Morpurgo. Morpurgo ltaqa’ ma’ missieru meta kellu 

dsatax–il sena. 

 

Morpurgo ffrekwenta skejjel f’Londra, Sussex u Canterbury. L-

iskola kien iħobb ħafna l-isports u daħal ukoll fil-kor tal-iskola. 

Hu kiteb il-ktieb "The Butterfly Lion" fuq l-esperjenzi koroh li 

kellu fil-"boarding schools". Hu mar f’kulleġġ Londra biex 

jistudja l-Ingliż u l-Franċiż. Wara sar għalliem fi skola primarja. 

Ix-xogħol tal-għalliem kien l-ewwel xogħol li kellu. Fl-aħħar tal-għoxrinijiet, waqt li kien qed 

jgħallem, skopra t-talent tiegħu biex jirrakkonta l-istejjer. 

 

Morpurgo hu magħruf għar-rakkonti maġiċi tiegħu minħabba t-

temi tiegħu: ir-relazzjoni tal-karattri man-natura u postijiet 

fejn seħħew ċerti ġrajjiet, bħall-ewwel gwerra dinjija. 

Morpurgo kiteb ħafna interpretazzjonijiet ta’ stejjer klassiċi 

bħal "Pinocchio", "Hansel and Gretel" u "Joan of Arc". Kien 

hemm ħafna verżjonijiet ta’ films tal-kotba li kiteb, fosthom 

"Friend or Foe", "Private Peaceful", "Why the Whales Came" u 

"War Horse". 

 

Michael Morpurgo żżewweġ lil Clare, it-tifla ta’ Sir Allen Lan, il-

fundatur ta’ Penguin Books. Clare u Morpurgo waqqfu "Farms 

for Children" u l-għan tagħha hu li tipprovdi lil tfal minn bliet 

differenti esperjenza f’razzett għal ġimgħa fejn huma jagħmlu ftit xogħol fir-razzett. 

 

Morpurgo ħa jibqa’ magħruf għal kotba li jwasslu messaġġi pożittivi lil min jaqrahom. 

Morpurgo għadu jikteb kotba vera sbieħ. L-iżjed ktieb riċenti huwa  "Eagle in the Snow". 

Thea Bartolo 

Victoria Justice twieldet fid-

19 ta’ Frar 1993. Victoria 

hija kantanta u attriċi 

Amerikana. Hija saret attriċi 

t’għaxar snin u dehret 

f’bosta films u programmi, 

inkluż il-programmi li ħadmet 

fuq ‘Nickelodeon’, li huma 

‘Zoey 101’ u l-famuż 

‘Victorious’. Minbarra li hija 

attriċi, hija wkoll kantanta 

popolari. Hi kantat ħafna 

kanzunetti fuq il-programm 

‘Victorious’.

 

Victoria Justice twieldet ġo 

Hollywood f’Florida. Hija 

għandha oħtha jisimha 

Madison. Hi u l-familja 

tagħha marru jgħixu hemm 

fis-sena 2003. Fl-2005 hija 

ppruvat tidħol ġo teatru 

mużikali u rnexxielha, bil-vuċi 

sabiħa li għandha! 

 

Victoria ħadmet ġo programm 

jismu ‘Zoey 101’ mill-2003 

sal-2009, iżda dan ma tantx 

irnexxa peress li ma tantx 

rawh nies. Wara ftit żmien 

hija saret taf li kienet se tirċievi l-‘musical’ tagħha stess li jismu ‘Victorious’. Meta 

kienet taħdem fil-programm ‘Zoey 101’, wieħed mill-kollegi tagħha sab post fejn hi 

setgħet tkanta, tiżfen u tirreċta fl-istess hin. Dan il-programm mexa tajjeb hafna 

għax maż-żmien irċieva ħames miljuni u iktar ta’ ammiraturi. Bħala kanzunetti li għamlet 

hi għal dan il-programm insibu ‘Make It Shine’, ‘Beggin’ on your Knees’ u ħafna iktar. 

 

Laqtitni Victoria Justice għax hija għandha ħajja tassew eċċitanti peress li għandha 

ċans tesprimi t-talenti tagħha u għax hija kantanta tajba ħafna. 

Il-Ħajja ta’ Victoria Justice 

Jahel Bezzina 

Il-festi kienu minn dejjem maħbubin 

mill-Maltin, iżda maż-żminijiet it-

tradizzjonijiet inbidlu ħafna.  

 

Fi żmien missirijietna l-festi kienu 

jiġu ċċelebrati b’mod ħafna iżjed 

reliġjuż. Eżempju fil-festi ddedikati 

lill-mejtin in-nies kienu jmorru l-

quddiesa filgħodu u filgħaxija, 

filwaqt li issa l-persentaġġ naqas u 

sirna nilbsu affarijiet al-biża’ u 

niġbru l-ħelu minflok. Eżempju ieħor 

huwa l-Milied. Fih kienu jmorru l-

purċissjonijiet u issa kulħadd moħħu 

fir-rigali. Fil-festi tar-raħal kienu 

jmorru l-quddiesa u jaraw il-vara u 

issa nixxalaw u nonfqu.  

 

Nies, ejjew naħsbu ftit u niftakru 

x’kien il-veru skop tal-festi! 
 

Michaela Schembri, Cadence Vella, Aly Fenech, Julia Borg, Marc Farrugia 

Il-kultura Maltija... 

Thea Bartolo, Nicholas Falzon, Jahel Bezzina, Solange Mercieca, Shania Psaila 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

 

 

  

 

 

 

 

 

 

 

 

 

 

Is-sajf f’Malta 
 

 Ħafna nies imorru jgħixu viċin il-baħar sakemm 

jispiċċa s-sajf. 

 L-istudenti ma jmorrux skola. 

 Nieklu ħafna ġelati. 

 Nilbsu ħwejjeġ ħfief u ċari minħabba x-xemx. 

 Immorru ngħumu ħalli niffriskaw.  

 

 

Is-sajf fl-Ingilterra 
 

 In-nies ma jmorrux baħar u jkollhom naqra xita 

’l hawn u ’l hemm.  

 L-istudenti ma jkollhomx vaganzi daqs f’Malta 

għax m’hemmx ħafna sħana. 

 

 

 
 

Ix-xitwa f’Malta 
 

 Ikun vera ksieħ u nilbsu ħwejjeġ ħoxnin. 

 L-istudenti jkollhom l-iskola u jerġgħu jiltaqgħu 

mal-ħbieb. 

 Tagħmel ħafna xita u kesħa. 

 Indawru l-arloġġ siegħa lura.  

 

  

Ix-xitwa fl-Ingilterra 
 

 Tagħmel ix-xita u xi drabi jagħmel is-silġ. 

 Jilbsu ħafna ġkieket, ġersijiet u jixegħlu r-

radjatur. 

 Isiru xi attivitajiet relatati mas-silġ, bħall-‘ice 

skating’ u ‘ice hockey’. 

 
 
 

Maria Sciberras, Jordi Mizzi, Kailey Deguara, Mitchell Taylor 

 
 

 

 
 

Għalkemm l-isports huwa aktar famuż barra minn Malta, xorta waħda huwa importanti għalina l-Maltin... 
 

Futbol 
 

Il-futbol huwa l-aktar sport famuż f’Malta. Flus però ma taqbadx daskhekk! Trid tkun professjonali biex taqla’ l-

flus. Il-futbol jintlagħab billi żewġ timijiet ta’ ħdax-il plejer kull wieħed jilagħbu kontra xulxin u l-ballun jibda 

min-nofs tal-grawnd. It-timijiet jippruvaw imbagħad iqassmu lil xulxin u jiskurjaw lill-“keeper”. 
 

Basketball 
 

L-għan tal-logħba huwa li trid iddaħħal il-ballun fil-“hoop”. Ma’ kull darba li jiskorja xi ħadd, it-tim jaqla’ żewġ 

punti. Fil-basketball irid ikun hemm żewġ timijiet ta’ ħames persuni kull tim. 
 

Boxing 
 

Il-boxing qed isir famuż ma’ Malta kollha ftit ftit. Jista’ jintlagħab bejn żewġ persuni jew erbgħa. Dan jintlagħab 

billi tiġġieled bil-ponn jew bis-sieq. 
 

Netball 
 

Jintlagħab hawn Malta, imma mhux popolari daqs barra. In-netball jintlagħab billi tqassam il-ballun lil min huwa 

fit-tim tiegħek u meta tersaq viċin il-lasta trid tipprova tiskorja fil-lasta li tixbah lil dik tal-basketball. 

 

 

Shania Gheiti, Kimberly Domenici, Isaac Magri, Kieren Deguara 

Il-kultura Maltija... 

Shania Gheiti, Kimberly Domenici, Isaac Magri, Kieren Deguara 

Il-kultura Maltija... 



 

Insiru Poetiċi...! 

Ħajja 
 

Kull darba li titwieled tarbija ġdida, 

kull darba jkun hawn tbissima bnina. 

Il-ħajja hija ħaġa fraġli. 

irridu nieħdu ħsiebha, 

u hekk nagħmlu t-tjieba. 

U b’hekk tassew li, 

sempliċi għasfur, 

għandu l-unur, 

li jgħix ħajja tajba, 

bla ebda tbatija. 

Xi drabi jkollna l-ferħ, 

xi drabi jkollna n-niket. 

Iżda l-ħajja tibqa’ għaddejja. 
 

Cassidy Calleja 

In-Natura 
 

Kif tgħaġġbek in-natura 

b'kull tip ta’ kreatura. 

Lanqas Da Vinci ma jegħlibha fil-pittura 

in-natura 

kif tisraqilna qlubna. 
 

Rebekka Cardona 

L-Ittra 
 

Tasal magħluqa sa wara l-bieb 

mingħand il-qraba, mingħand il-ħbieb. 

Lil kulħadd timla bil-kurżità, 

B'seba’ mitt sena sabiex jaqraha. 
 

Celine Azzopardi 

Kemm Nixtieq 
 

Kemm nixtieq li 

Dak iż-żmien qatt 

Ma telaq imma 

Baqa’ 
 

Nostalġija kbira  

Taqbadni meta 

Niftakar f’dak il-jum 

Tant sabiħ 
 

Però donnok trid tgħid 

X’kien dak il-jum? 

Jiddispjaċini sieħbi però 

Bil-kurżità se nħallik illum! 
 

Adriana Vella 

L-Arti 
 

Nifkatar meta kont inpinġi 

kelli biss tmien snin 

kollox kont nagħmel 

vażuni, siġar, frott 

kull ħaġa li tiġi f’moħħok 

imma żmien tal-lapes għadda 

issa żmien taż-żebgħa 

fjuri kkuluriti u xeni veru sbieħ. 
 

Indendilhom ġol-inkwatri 

kuljum infarfar fihom 

inħossni tassew kuntenta 

bix-xogħol li għamilt 

ma nixbax inħares lejhom  

u nitpaxxa fl-arti tiegħi. 
 

Danica Borg 
 

In-natura 
 

Kemm hi sabiħa n-natura 

kollha kuluri, 

siġar u fjuri, 

u annimali ta’ kull tip. 
 

Għasafar fis-sema, 

żrinġijiet fl-ilma 

u l-bebbux fil-qoxra tiegħu stess jistkenn.  
 

Il-qattus ġo rokna 

għall-kenn tax-xitwa. 

U l-kelb jiġri fis-sjufija 

tas-sajf. 
 

Valentina Pia Selvaggi 
 

 

In-Natura 
 

Issib ruħek ġewwa post 

miżgħud bis-siġar qisu bosk. 

Qrib ir-Rabat ftit ‘il ġewwa 

il-Buskett biex tifhmuni sewwa. 
 

Tara siġar kbar u żgħar 

bosta għasafar mal-madwar 

jgħannu fil-beraħ ferħanin 

ifittxu l-ikel għall-frieħ tagħhom ċkejknin. 
 

Fjuri mdakkra minn bosta friefet 

b'ħeġġa kbira n-nemel għall-ikel jissielet. 

Żarżir il-grillu jinstema’ fid-dlam 

waqt li jkun moħbi fix-xitel tat-tadam. 
 

Arja friska ma’ kullimkien 

aħna t-tfal niġru flimkien 

xemx u xita xorta mmorru 

kpiepel u ġkieket magħna nġorru. 
 

Ejjew nibżgħu għall-ambjent naturali 

jekk le, ikollna diżastru totali. 

Fil-futur għad infittxuh 

u min jaf nerġgħux insibuh. 
 

Shanise Cachia 

Wied il-Għasel 
 

Wied il-Għasel 

fil-qalba tal-gżira 

il-kulur ħadrani  

jisboq kullimkien. 
 

Fil-qalba tal-wied 

li jaqsmu fi tnejn 

l-ilma jgelgel minnufih 

wara ħalba xita settembrina. 
 

Ġewwa dal-wied, 

il-qalb tistrieħ 

bis-sbuħija naturali 

is-siġar, il-fjuriet. 
 

Għall-għasel imsemmi 

dal-wied hekk sabiħ 

għaliex hemm ġo fih 

idakkru n-naħliet. 
 

Wied il-Għasel 

fil-qalba tal-gżira, 

fil-qalb tal-Maltin 

nistgħu nsibu dal-wied. 
 

Kirsty Mifsud 

Vaganza 
 

Iva, veru morna vaganza, 

fil-belt tal-imħabba wasalna, 

blu, abjad u aħmar, 

laqgħuna fl-ajruport mal-wasla tagħna. 
 

Għal ġol-lukanda ġrejna, 

xi ġmiel, kemm hi lussuża, 

tennejna lkoll flimkien, 

mhux ta’ b’xejn hi famuża. 
 

L-għada fil-park morna, 

kemm hu kbir u sabiħ, 

kemm ġrejt u lgħabt ma’ Lorna, 

sewwa jgħidu hemmhekk dinja oħra. 
 

Xi dwejjaq għaddiet il-ġimgħa, 

qas rajtha għaddejja, 

kemm ħadt gost, 

Malta erġajt ġejja. 
 

Hayley Chircop 

Ix-Xemx 
 

Fejn hi x-xemx, nann? 

Dik li meta kont żgħira, 

kont tmur tiġri u tilgħab ġewwa xi għalqa 

sabiex taqbadha. 

Kont tmur tgħum fil-baħar blu kristall, 

fil-bajja sabiħa tal-Mellieħa, 

sabiex tieħu gost tinxtewa taħtha. 
 

Illum il-ġurnata nann, 

ma tistax taraha. 

Għajnejk m’għadhomx tajbin. 

Iżda nann, hemm jien ħdejk, 

sabiex niddiskrivilek is-sbuħija tagħha. 

Tibżax nann, aqbadli jdejja, 

sabiex immorru naqbduha flimkien. 
 

Rianne Azzopardi 
 



 

Insiru Poetiċi...! 

Ħajja 
 

Kull darba li titwieled tarbija ġdida, 

kull darba jkun hawn tbissima bnina. 

Il-ħajja hija ħaġa fraġli. 

irridu nieħdu ħsiebha, 

u hekk nagħmlu t-tjieba. 

U b’hekk tassew li, 

sempliċi għasfur, 

għandu l-unur, 

li jgħix ħajja tajba, 

bla ebda tbatija. 

Xi drabi jkollna l-ferħ, 

xi drabi jkollna n-niket. 

Iżda l-ħajja tibqa’ għaddejja. 
 

Cassidy Calleja 

In-Natura 
 

Kif tgħaġġbek in-natura 

b'kull tip ta’ kreatura. 

Lanqas Da Vinci ma jegħlibha fil-pittura 

in-natura 

kif tisraqilna qlubna. 
 

Rebekka Cardona 

L-Ittra 
 

Tasal magħluqa sa wara l-bieb 

mingħand il-qraba, mingħand il-ħbieb. 

Lil kulħadd timla bil-kurżità, 

B'seba’ mitt sena sabiex jaqraha. 
 

Celine Azzopardi 

Kemm Nixtieq 
 

Kemm nixtieq li 

Dak iż-żmien qatt 

Ma telaq imma 

Baqa’ 
 

Nostalġija kbira  

Taqbadni meta 

Niftakar f’dak il-jum 

Tant sabiħ 
 

Però donnok trid tgħid 

X’kien dak il-jum? 

Jiddispjaċini sieħbi però 

Bil-kurżità se nħallik illum! 
 

Adriana Vella 

L-Arti 
 

Nifkatar meta kont inpinġi 

kelli biss tmien snin 

kollox kont nagħmel 

vażuni, siġar, frott 

kull ħaġa li tiġi f’moħħok 

imma żmien tal-lapes għadda 

issa żmien taż-żebgħa 

fjuri kkuluriti u xeni veru sbieħ. 
 

Indendilhom ġol-inkwatri 

kuljum infarfar fihom 

inħossni tassew kuntenta 

bix-xogħol li għamilt 

ma nixbax inħares lejhom  

u nitpaxxa fl-arti tiegħi. 
 

Danica Borg 
 

In-natura 
 

Kemm hi sabiħa n-natura 

kollha kuluri, 

siġar u fjuri, 

u annimali ta’ kull tip. 
 

Għasafar fis-sema, 

żrinġijiet fl-ilma 

u l-bebbux fil-qoxra tiegħu stess jistkenn.  
 

Il-qattus ġo rokna 

għall-kenn tax-xitwa. 

U l-kelb jiġri fis-sjufija 

tas-sajf. 
 

Valentina Pia Selvaggi 
 

 

In-Natura 
 

Issib ruħek ġewwa post 

miżgħud bis-siġar qisu bosk. 

Qrib ir-Rabat ftit ‘il ġewwa 

il-Buskett biex tifhmuni sewwa. 
 

Tara siġar kbar u żgħar 

bosta għasafar mal-madwar 

jgħannu fil-beraħ ferħanin 

ifittxu l-ikel għall-frieħ tagħhom ċkejknin. 
 

Fjuri mdakkra minn bosta friefet 

b'ħeġġa kbira n-nemel għall-ikel jissielet. 

Żarżir il-grillu jinstema’ fid-dlam 

waqt li jkun moħbi fix-xitel tat-tadam. 
 

Arja friska ma’ kullimkien 

aħna t-tfal niġru flimkien 

xemx u xita xorta mmorru 

kpiepel u ġkieket magħna nġorru. 
 

Ejjew nibżgħu għall-ambjent naturali 

jekk le, ikollna diżastru totali. 

Fil-futur għad infittxuh 

u min jaf nerġgħux insibuh. 
 

Shanise Cachia 

Wied il-Għasel 
 

Wied il-Għasel 

fil-qalba tal-gżira 

il-kulur ħadrani  

jisboq kullimkien. 
 

Fil-qalba tal-wied 

li jaqsmu fi tnejn 

l-ilma jgelgel minnufih 

wara ħalba xita settembrina. 
 

Ġewwa dal-wied, 

il-qalb tistrieħ 

bis-sbuħija naturali 

is-siġar, il-fjuriet. 
 

Għall-għasel imsemmi 

dal-wied hekk sabiħ 

għaliex hemm ġo fih 

idakkru n-naħliet. 
 

Wied il-Għasel 

fil-qalba tal-gżira, 

fil-qalb tal-Maltin 

nistgħu nsibu dal-wied. 
 

Kirsty Mifsud 

Vaganza 
 

Iva, veru morna vaganza, 

fil-belt tal-imħabba wasalna, 

blu, abjad u aħmar, 

laqgħuna fl-ajruport mal-wasla tagħna. 
 

Għal ġol-lukanda ġrejna, 

xi ġmiel, kemm hi lussuża, 

tennejna lkoll flimkien, 

mhux ta’ b’xejn hi famuża. 
 

L-għada fil-park morna, 

kemm hu kbir u sabiħ, 

kemm ġrejt u lgħabt ma’ Lorna, 

sewwa jgħidu hemmhekk dinja oħra. 
 

Xi dwejjaq għaddiet il-ġimgħa, 

qas rajtha għaddejja, 

kemm ħadt gost, 

Malta erġajt ġejja. 
 

Hayley Chircop 

Ix-Xemx 
 

Fejn hi x-xemx, nann? 

Dik li meta kont żgħira, 

kont tmur tiġri u tilgħab ġewwa xi għalqa 

sabiex taqbadha. 

Kont tmur tgħum fil-baħar blu kristall, 

fil-bajja sabiħa tal-Mellieħa, 

sabiex tieħu gost tinxtewa taħtha. 
 

Illum il-ġurnata nann, 

ma tistax taraha. 

Għajnejk m’għadhomx tajbin. 

Iżda nann, hemm jien ħdejk, 

sabiex niddiskrivilek is-sbuħija tagħha. 

Tibżax nann, aqbadli jdejja, 

sabiex immorru naqbduha flimkien. 
 

Rianne Azzopardi 
 



 
Magażin Elettroniku tal-Malti... 

 

Magħmul mill-istudenti tal-ewwel u      

t-tieni sena sekondarja fl-Iskola Medja 

tan-Naxxar.  


